
 
 
 
 
 
 
 
 
 

დანართი 2. განაცხადის წარდგენამდე გადასამოწმებელი სია 
 

განაცხადის წარდგენამდე გამოიყენეთ ეს სია საბოლოო თვითშემოწმებისთვის და 
მონიშნეთ შესრულებული პუნქტები. ეს სია მხოლოდ თქვენთვისაა და განაცხადს არ 
ერთვის. თუ რომელიმე აუცილებელ პუნქტს ვერ მონიშნავთ, განაცხადის წარდგენამდე 
გადაამოწმეთ შესაბამისი მოთხოვნა კონკურსის სახელმძღვანელოში ან დაუკავშირდით 
ორგანიზატორს იქ მითითებული საკონტაქტო არხით. 

მნიშვნელოვანია იცოდეთ, რომ საწყისი იდეის წარდგენისას ტექნიკური პროექტის, 
სანებართვო დოკუმენტაციის, დეტალური ბიუჯეტის ან ხარჯთაღრიცხვის მომზადება 
საჭირო არ არის. თუ იდეა შემდეგ ეტაპზე გადავა, ტექნიკური და ფინანსური საკითხები 
სპეციალისტების მხარდაჭერით, თქვენთან ერთად დაზუსტდება. 

1. ვაკმაყოფილებ თუ არა მონაწილეობის პირობებს? 

●​ განაცხადში სწორად მაქვს მითითებული მონაწილეობის ფორმა: იდეას 
ინდივიდუალურად, ჯგუფის ან ორგანიზაციის სახელით წარვადგენ. 

●​ განაცხადში აღწერილი მაქვს ჩემი, ჯგუფის ან ორგანიზაციის კავშირი 
საკონკურსო ტერიტორიასთან. 

●​ თუ იდეას ჯგუფის ან ორგანიზაციის სახელით წარვადგენ, მითითებული მაქვს 
ერთი საკონტაქტო პირი. 

●​ თუ იდეის რომელიმე ავტორი 18 წლამდეა, განაცხადს თან ერთვის მისი 
კანონიერი წარმომადგენლის წერილობითი თანხმობა. 

●​ გადამოწმებული მაქვს, რომ მე და იდეის სხვა ავტორები უშუალოდ არ 
ვმონაწილეობთ კონკურსის ადმინისტრირებაში, განაცხადების შესაბამისობის 
შემოწმებაში, ტექნიკურ მხარდაჭერაში, ტექნიკური მხარდაჭერის ეტაპზე 
გადასული იდეების სიის ფორმირებაში, საბოლოო შეფასებაში ან გამარჯვებული 
იდეების შესახებ გადაწყვეტილების მიღებაში. 

2. შეესაბამება თუ არა ჩემი იდეა კონკურსის პირობებს? 

●​ ჩემი იდეა კონკრეტულ ადგილობრივ პრობლემას ეხება და მისი განხორციელების 
ადგილი ზუსტად არის მითითებული. 

●​ თუ იდეა რუკის ფარგლებს გარეთ მდებარეობს, ახსნილი მაქვს მისი პირდაპირი 
კავშირი საკონკურსო ტერიტორიასთან. 

●​ ჩემი იდეა აუმჯობესებს გადაადგილებას, უსაფრთხოებას, ხელმისაწვდომობას, 
საზოგადოებრივ ტრანსპორტზე წვდომას ან საჯარო სივრცეს. 

●​ იდეის მთავარი მიზანი საზოგადოებრივი სარგებლის შექმნაა და არა 
კონკრეტული პირის ან ბიზნესის კერძო ან კომერციული სარგებელი. 

●​ იდეა არ მოითხოვს მსხვილ მშენებლობას, მიწის შეძენას ან ადამიანების 
იძულებით გადაადგილებას. 

●​ გასაგებად მაქვს აღწერილი, ვინ ისარგებლებს იდეით და რა შეიცვლება. 
●​ იდეა არ მოიცავს უკანონო, დისკრიმინაციულ ან პარტიულ-პოლიტიკურ 

საქმიანობას. 

3. სრულად და სწორად შევავსე თუ არა განაცხადი? 

●​ თუ რამდენიმე იდეას წარვადგენ და კონკურსის ოფიციალურ განცხადებაში სხვა 
შეზღუდვა არ არის მითითებული, თითოეული იდეისთვის კონკურსის ოფიციალური 
განაცხადის ფორმა ცალკე მაქვს შევსებული. 

●​ ყველა სავალდებულო ველი შევავსე და ინფორმაცია ქართულ ენაზე მივუთითე. 
●​ პრობლემა, განხორციელების ადგილი და შემოთავაზებული გადაწყვეტა მოკლედ 

და გასაგებად მაქვს აღწერილი. 
●​ მითითებული მაქვს, ვინ ისარგებლებს იდეით და რა საზოგადოებრივ სარგებელს 

შექმნის იგი. 
●​ მოქმედი საკონტაქტო მონაცემები სრულად და სწორად მაქვს მითითებული. 
●​ ინდივიდუალური აპლიკანტის ან ჯგუფის/ორგანიზაციის საკონტაქტო პირის 

შევსებული და ხელმოწერილი დანართი 6 თან ერთვის განაცხადს; საჭიროების 
შემთხვევაში წარმოდგენილია არასრულწლოვნის კანონიერი წარმომადგენლის ან 
საჯაროდ წარსადგენი სხვა პირის შესაბამისი თანხმობაც. 

●​ თუ განაცხადს დამატებითი მასალები დავურთე, მათი გამოყენების უფლება მაქვს 
და საჭირო თანხმობებიც თან ერთვის. 

4. მზად არის თუ არა ჩემი განაცხადი წარსადგენად? 

●​ გადამოწმებული მაქვს განაცხადის წარდგენის ბოლო თარიღი და საათი 
თბილისის დროით. 

●​ განაცხადს კონკურსის ერთ-ერთი ოფიციალური არხით წარვადგენ. 
●​ ყველა საჭირო დანართი თან ერთვის. ელექტრონულად წარდგენის შემთხვევაში, 

ფაილებიც გადავამოწმე და იხსნება. 

●​ განაცხადი საბოლოოდ გადავიკითხე და მისი ასლი დანართებთან ერთად 
შევინახე. 

●​ წარდგენის შემდეგ შევინახავ განაცხადის მიღების დადასტურებას ან 
სარეგისტრაციო ნომერს. 

